
 

 

Dogfennau Ategol - Y Pwyllgor Deddfwriaeth, 

Cyfiawnder a’r Cyfansoddiad 
Lleoliad: 

Ystafell Bwyllgora 1 – Senedd 

Dyddiad: Dydd Llun, 20 Tachwedd 

2023 

Amser: 13.30

I gael rhagor o wybodaeth cysylltwch a: 

P Gareth Williams 

Clerc y Pwyllgor 

0300 200 6565  

SeneddDCC@senedd.cymru

Hybrid - Pecyn Atodol 
Noder bod y dogfennau a ganlyn yn ychwanegol i’r dogfennau a gyhoeddwyd yn y 

prif becyn Agenda ac Adroddiadau ar gyfer y cyfarfod hwn 
------ 

2 Y Bil Etholiadau a Chyrff Etholedig (Cymru): Sesiwn dystiolaeth 

(13.30 – 14.30) (Tudalennau 1 - 15)  

Dogfennau atodol: 

LJC(6)-32-23 - Papur 1 - Briff cyfreithiol [Saesneg yn unig] 

 

4 Offerynnau sy’n cynnwys materion i gyflwyno adroddiad arnynt i’r 

Senedd o dan Reol Sefydlog 21.2 neu 21.3. 

(14.40 – 14.50)   

 

4.1 SL(6)402 - Rheoliadau Deddf Ardrethu Annomestig 2023 (Diwygiadau 

Canlyniadol i Is-ddeddfwriaeth) (Cymru) 2023  

  

Rheoliadau 

Memorandwm Esboniadol  

Dogfennau atodol: 

LJC(6)-32-23 - Papur 7a - Llythyr gan y Gweinidog Cyllid a Llywodraeth Leol 

at y Llywydd, 27 Hydref 2023 

------------------------Pecyn dogfennau cyhoeddus ------------------------

https://senedd.cymru/media/3oipooqg/sub-ld16111-w.pdf
https://senedd.cymru/media/oofi1zm0/sub-ld16111-em-w.pdf


 

 

5 Offerynnau sy’n cynnwys materion i gyflwyno adroddiad arnynt i’r 

Senedd o dan Reol Sefydlog 21.2 neu 21.3 - trafodwyd eisoes 

(14.50 - 14.55)   

 

5.1 SL(6)393 - Rheoliadau Coedwigaeth (Cwympo Coed) (Diwygio) (Cymru) 2023 

 (Tudalennau 16 - 20)  

Dogfennau atodol: 

LJC(6)-32-23 - Papur 28 - Adroddiad 

LJC(6)-32-23 - Papur 29 - Ymateb Llywodraeth Cymru 

6 Cytundeb Cysylltiadau Rhyngsefydliadol 

(14.55 - 15.00)   

 

6.2 Gohebiaeth gan y Gweinidog Materion Gwledig a Gogledd Cymru, a'r 

Trefnydd: Rheoliadau Rheolaethau Swyddogol (Rhestrau Sefydliadau) 

(Dirymu) 2023 

 (Tudalen 21)  

Dogfennau atodol: 

LJC(6)-32-23 - Papur 30 - Llythyr gan y Gweinidog Materion Gwledig a 

Gogledd Cymru, a’r Trefnydd, 17 Tachwedd 2023 



Mae cyfyngiadau ar y ddogfen hon

Tudalen y pecyn 1

SL(6)393 – Rheoliadau Coedwigaeth (Cwympo Coed) 

(Diwygio) (Cymru) 2023 

Cefndir a diben 

Mae’r Rheoliadau hyn yn diwygio Rheoliadau Coedwigaeth (Cwympo Coed) 1979 

(“Rheoliadau 1979”) i ddarparu ar gyfer materion gweithdrefnol sy’n deillio o adrannau 

newydd sydd wedi’u mewnosod yn Neddf Coedwigaeth 1967 (“Deddf 1967”) gan Ddeddf 

Amaethyddiaeth (Cymru) 2023. Mae’r diwygiadau’n nodi cyfnodau rhagnodedig sy’n 

ymwneud â gorchmynion diogelu coed a hawliadau am ddigollediad, a chyfnodau 

rhagnodedig a’r dull o apelio am apelau sy’n ymwneud â thrwyddedau cwympo. 

Y weithdrefn 

Negyddol. 

Gwnaed y Rheoliadau gan Weinidogion Cymru cyn iddynt gael eu gosod gerbron y Senedd. 

Gall y Senedd ddirymu’r Rheoliadau o fewn 40 niwrnod (ac eithrio unrhyw ddiwrnodau pan 

fo’r Senedd: (i) wedi’i diddymu, neu (ii) mewn cyfnod o doriad am fwy na phedwar diwrnod) 

i’r dyddiad y’u gosodwyd gerbron y Senedd.  

Materion technegol: craffu 

Nodwyd y naw pwynt a ganlyn i gyflwyno adroddiad arnynt o dan Reol Sefydlog 21.2 mewn 

cysylltiad â’r offeryn hwn. 

1. Rheol Sefydlog 21.2(vi) – ei bod yn ymddangos bod gwaith drafftio’r offeryn neu’r 

drafft yn ddiffygiol neu ei fod yn methu â bodloni gofynion statudol. 

Yn rheoliad 1(4), diffinnir Deddf Coedwigaeth 1967 fel “y Ddeddf” yn y Rheoliadau hyn, ond 

ni ddefnyddir y term “y Ddeddf” wedyn yng nghorff y Rheoliadau. Dim ond yn y diwygiadau 

gan y Rheoliadau hyn i destun Rheoliadau 1979 y defnyddir y term, ond mae “y Ddeddf” 

eisoes wedi’i ddiffinio yn Rheoliadau 1979 ac felly nid oes angen ei ddiffinio yn y Rheoliadau 

hyn. 

2. Rheol Sefydlog 21.2(vi) – ei bod yn ymddangos bod gwaith drafftio’r offeryn neu’r 

drafft yn ddiffygiol neu ei fod yn methu â bodloni gofynion statudol. 

Mae rheoliadau 4 a 7 yn mewnosod darpariaethau newydd yn Rheoliadau 1979. Mae 

penawdau’r darpariaethau newydd yn cyfeirio at rifau adrannau o Ddeddf 1969, ond nid 

ydynt yn mynd ymlaen wedyn i gynnwys y geiriau “of the Act”. Er y gellir tybio’r ystyr o 

weddill y darpariaethau sydd i’w mewnosod yn Rheoliadau 1979, mae’r penawdau newydd 

yn anghyson â gweddill darpariaethau tebyg yn Rheoliadau 1979 ac nid ydynt yn 

cynorthwyo’r sawl sy’n darllen y Rheoliadau.  

Tudalen y pecyn 16

Yn yr un modd, mae’r penawdau sy’n rhagflaenu rheoliadau 5 a 7 yn cyfeirio at adrannau 

ond nid ydynt yn cyfeirio at y Ddeddf y maent yn dod ohoni. Mae’r pennawd sy’n rhagflaenu 

rheoliad 5 hefyd yn cyfeirio at Gorff Adnoddau Naturiol Cymru nad yw’n cael ei ddiffinio at 

ddiben y Rheoliadau hyn. 

3. Rheol Sefydlog 21.2(vi) – ei bod yn ymddangos bod gwaith drafftio’r offeryn neu’r 

drafft yn ddiffygiol neu ei fod yn methu â bodloni gofynion statudol. 

Mae rheoliadau 5 a 7 yn mewnosod rheoliadau newydd 14A a 15A yn y drefn honno yn 

Rheoliadau 1979. Drwy’r rheoliadau newydd hyn cyfeirir at adrannau, ond ar y rhan fwyaf o’r 

achlysuron pan fydd hyn yn digwydd, ni phennir o ba Ddeddf y mae’r adrannau hyn yn dod. 

Dylai’r cyfeiriadau at adrannau gael eu dilyn gan “of the Act” ar bob achlysur yn rheoliadau 

newydd 14A a 15A i sicrhau eglurder a chysondeb â gweddill Rheoliadau 1979. 

4. Rheol Sefydlog 21.2(vi) – ei bod yn ymddangos bod gwaith drafftio’r offeryn neu’r 

drafft yn ddiffygiol neu ei fod yn methu â bodloni gofynion statudol. 

Yn rheoliad newydd 15A sydd i’w fewnosod yn Rheoliadau 1979 gan reoliad 7 gwneir sawl 

cyfeiriad at rifau adrannau, ond mae’r gair “section” ar goll ar sawl achlysur.  

5. Rheol Sefydlog 21.2(v) – bod angen eglurhad pellach ynglŷn â'i ffurf neu ei ystyr am 

unrhyw reswm penodol. 

Yn rheoliad newydd 14A(2) sydd i’w fewnosod yn Rheoliadau 1979 gan reoliad 5, defnyddir y 

gair “shall”. Mae “shall” yn amwys oherwydd y gellir ei ddefnyddio i gyfeirio at y dyfodol, i 

osod rhwymedigaethau, neu mewn ystyr datganiadol. Er y gellid ei ddefnyddio i sicrhau bod 

terminoleg yn gyson â gweddill Rheoliadau 1979, mae geiriad tebyg yn rheoliad newydd 

14A(1) yn defnyddio’r gair “must”, sy’n rhoi mwy o eglurder i’r darllenydd.  

Yn yr un modd, yn rheoliad newydd 15A(2) a (3) a fewnosodir gan reoliad 7 ceir datganiadau 

datganiadol fel a ganlyn: “the prescribed period for claiming expenses reasonably incurred…. 

will be eighteen months”. Fodd bynnag, ar y llaw arall, yn rheoliadau newydd 4A(1), 13A(1) a 

15A(4), mae’r geiriad fel a ganlyn: “the prescribed period is…” sy’n rhoi mwy o eglurder. Felly, 

nid oes eglurder ynghylch y defnydd o “will be” wrth ddrafftio’r rheoliad newydd 15A(2) a (3) 

ac mae hefyd yn anghyson â’r dull o ymdrin â’r diwygiadau eraill i’r testun wrth ragnodi 

cyfnodau amser. 

6. Rheol Sefydlog 21.2(vi) – ei bod yn ymddangos bod gwaith drafftio’r offeryn neu’r 

drafft yn ddiffygiol neu ei fod yn methu â bodloni gofynion statudol. 

Yn rheoliad newydd 14A(2) a (3), a rheoliad newydd 15A(2), a fewnosodir gan reoliadau 5 a 7 

yn y drefn honno, ceir cyfnodau amser a ddisgrifir fel “beginning on the day”. Fodd bynnag, 

mae canllawiau drafftio Llywodraeth Cymru, Drafftio Deddfau i Gymru, yn nodi na ddylid 

disgrifio cyfnodau amser fel rhai sy’n dechrau “ar” ddiwrnod oherwydd y gall greu 

amheuaeth ynghylch faint o’r gloch yn union ar y diwrnod y bydd y cyfnod amser yn 

dechrau. Mae’r canllawiau’n argymell disgrifio cyfnodau amser fel rhai sy’n dechrau “â’r” 

diwrnod. Felly, nid yw drafftio’r diwygiadau hyn i’r testun yn dilyn canllawiau drafftio 

Llywodraeth Cymru ei hun wrth ddisgrifio dechrau cyfnodau amser. 

7. Rheol Sefydlog 21.2(vi) – ei bod yn ymddangos bod gwaith drafftio’r offeryn neu’r 

drafft yn ddiffygiol neu ei fod yn methu â bodloni gofynion statudol. 

Ym mharagraff 5b o’r Ffurflen newydd 1A a nodir yn Atodlen 1 i’r Rheoliadau, cyfeirir at 

“regulation 15A(4)”, ond ni roddir unrhyw wybodaeth ynghylch at ba reoliadau y cyfeirir 

atynt. Er y ceir Ffurflen 1A yn Rheoliadau 1979, yn ymarferol bydd pobl yn ei defnyddio ar 

wahân, nid fel rhan o Reoliadau 1979, ac felly ni fydd gan y defnyddiwr unrhyw bwynt 

cyfeirio i benderfynu beth mae rheoliad 15A(4) yn ei ddweud. 

Dylid nodi hefyd na roddir diffiniad yn y ffurflenni ar gyfer “the Act” na “the NRBW”, a allai 

eto, oherwydd y modd y bydd y ffurflenni hyn yn cael eu defnyddio’n ymarferol, wneud 

pethau’n ddryslyd i’r darllenydd ac mae’n anghyson â’r dull o ymdrin â’r ffurflenni presennol 

yn Rheoliadau 1979. 

Ceir cyfeiriadau anghyflawn hefyd yn Ffurflen 1A a Ffurflen 9A, lle y nodir rhifau adrannau 

ond na chânt eu dilyn gan unrhyw gyfeiriad at Ddeddf. Mae hyn yn anghyson â geiriad y 

ffurflenni presennol yn yr Atodlenni i Reoliadau 1979 ac nid oes eglurder i’r darllenydd. 

8. Rheol Sefydlog 21.2(v) – bod angen eglurhad pellach ynglŷn â'i ffurf neu ei ystyr am 

unrhyw reswm penodol. 

Yn Ffurflen newydd 1A, nid yw’n ymddangos ei bod yn bosibl i baragraffau 6 a 7 fod yn 

gymwys ar yr un pryd, gan fod paragraff 6 yn gofyn am gadarnhad nad oes hysbysiad arall 

wedi’i roi eto a bod paragraff 7 yn gofyn am fanylion hysbysiadau eraill a roddwyd. 

Ymddengys y dylai’r paragraffau hyn fod wedi’u drafftio fel dewisiadau amgen a dylid 

gwahodd y defnyddiwr i ddileu fel y bo’n briodol, fel mewn rhannau eraill o’r ffurflen. 

9. Rheol Sefydlog 21.2(v) – bod angen eglurhad pellach ynglŷn â'i ffurf neu ei ystyr am 

unrhyw reswm penodol. 

Yn Ffurflen newydd 9A, ym mharagraff 1, mae’n ofynnol i’r apelydd nodi rhif yr adran 

berthnasol o’r hysbysiad lle y mae’n datgan “under Section…. [enter section here] of the 

Forestry Act 1967.” Fodd bynnag, ym mharagraff 4 o’r un Ffurflen ac ym mharagraff 1 o 

Ffurflen newydd 1A, rhestrir rhifau’r gwahanol adrannau i’r defnyddiwr eu dileu fel y bo’n 

briodol yr ymddengys ei bod yn gwneud y ffurflen yn haws ei llenwi. Felly, mae hyn yn gofyn 

am eglurhad ynghylch pam y mae paragraff 1 wedi’i ddrafftio mewn ffordd wahanol i’r 

darpariaethau eraill hynny ac sy’n ei gwneud yn fwy anodd i’r hawlydd lenwi’r ffurflen. 

Rhinweddau: craffu  

Ni nodwyd unrhyw bwyntiau i gyflwyno adroddiad arnynt o dan Reol Sefydlog 21.3 mewn 

cysylltiad â’r offeryn hwn.  

Ymateb Llywodraeth Cymru 

Mae angen ymateb gan Lywodraeth Cymru. 

Trafodaeth y Pwyllgor 

Trafododd y Pwyllgor yr offeryn yn ei gyfarfod ar 6 Tachwedd 2023 ac mae'n cyflwyno 

adroddiad i'r Senedd yn unol â'r pwyntiau adrodd uchod.  

Ymateb y Llywodraeth: Rheoliadau Coedwigaeth (Cwympo Coed) (Diwygio) 
(Cymru) 2023 
 
 
Pwynt Craffu Technegol 1: 
Mae Llywodraeth Cymru o’r farn ei bod yn briodol diffinio “y Ddeddf” yn y Rheoliadau 
er mwyn sicrhau bod y darllenydd yn ymwybodol o gyd-destun yr is-ddeddfwriaeth. 
Beth bynnag, er bod pwynt y Pwyllgor wedi ei nodi, nid yw’r diffiniad yn cael unrhyw 
effaith o sylwedd ar y Rheoliadau nac ar sut y byddant yn gweithredu’n ymarferol. 
 
Pwyntiau Craffu Technegol 2, 3, 4 a 6:  
Mae Llywodraeth Cymru yn diolch i’r Pwyllgor am dynnu ein sylw at y rhain. Mae 
Llywodraeth Cymru mewn cysylltiad â Chofrestrydd yr OSau ynghylch y posibilrwydd 
o lunio Slip Cywiro i ymdrin â’r pwyntiau hyn.  
 
Pwynt Craffu Technegol 5:  
Nodir pwynt y Pwyllgor, ac mae Llywodraeth Cymru mewn cysylltiad â Chofrestrydd 
yr OSau ynghylch y posibilrwydd o lunio Slip Cywiro i ymdrin â’r materion a godir. 
Fodd bynnag, hyd yn oed os nad yw Cofrestrydd yr OSau yn cytuno i wneud y 
newidiadau perthnasol drwy Slip Cywiro, nid yw Llywodraeth Cymru yn credu bod y 
materion a nodir yn cael effaith o sylwedd ar yr is-ddeddfwriaeth nac ar ba mor 
hygyrch y mae i’r darllenydd. O ganlyniad, nid yw Llywodraeth Cymru yn bwriadu 
mynd ar drywydd y pwynt hwn ymhellach drwy ddeddfwriaeth ddiwygio. 
 
Pwyntiau Craffu Technegol 7 i 9:  
Unwaith eto, mae Llywodraeth Cymru yn diolch i’r Pwyllgor am dynnu ein sylw at 
hyn. Mae Llywodraeth Cymru mewn cysylltiad â Chofrestrydd yr OSau ynghylch y 
posibilrwydd o lunio Slip Cywiro i ymdrin â’r pwyntiau hyn. Bydd Llywodraeth Cymru, 
beth bynnag, yn gweithio gyda’r rheoleiddiwr, sef Cyfoeth Naturiol Cymru, i sicrhau 
bod pwyntiau’r Pwyllgor yn cael eu hadlewyrchu yn y fersiynau terfynol o’r ffurflenni 
hyn sydd ar gael i'r cyhoedd, pan gânt eu cyhoeddi ar-lein ac ar bapur. 

Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 

 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Lesley.Griffiths@llyw.cymru 
                Correspondence.Lesley.Griffiths@gov.wales 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth Gymraeg sy’n dod i law yn Gymraeg ac ni fydd gohebu 
yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
Huw Irranca-Davies AS 
Cadeirydd  
Y Pwyllgor Deddfwriaeth, Cyfiawnder a'r Cyfansoddiad 
 

SeneddLJC@senedd.cymru 
 

17 Tachwedd 2023 
 
 
 
 
Annwyl Huw,  
 
Rheoliadau Rheolaethau Swyddogol (Rhestrau Sefydliadau) (Dirymu) 2023  
. 
Ar 18 Hydref, ysgrifennais i ddweud fy mod wedi rhoi cydsyniad i Ysgrifennydd Gwladol yr 
Amgylchedd, Bwyd a Materion Gwledig wneud Rheoliadau Rheolaethau Swyddogol 
(Rhestrau Sefydliadau) (Dirymu) 2023. 
 
Dywedwyd y byddai'r Rheoliadau’n cael eu gosod gerbron Senedd y DU ar 18 Hydref 2023 
ond, erbyn hyn, mae’r amserlen honno’n aneglur. Dim ond ar 3 Tachwedd y cawsom wybod 
am hyn, ar ôl y dyddiad gosod a drefnwyd. Byddaf yn rhoi’r wybodaeth ddiweddaraf ichi am 
y mater hwn cyn gynted ag y bydd gennyf ragor o wybodaeth. 
 
Yn gywir, 
 
 

 
 
 
 
 
Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd 

